
ayə ar a lələrə  
yen  əstə

vladlığagötürmə sahəsin-
də olduğu kimi, himayədar ailə 
sahəsində də idarəetmə və xid-
mətlərin elektron infrastruktur 
üzərindən həyata keçirilməsi 
üçün “ alideyn himayəsindən 
məhrum olmuş uşaqlar və öv-
ladlığagötürmə” altsistemi tək-
milləşdirilib  igər sosial ödəniş 
növləri kimi, himayədar ailələrə 
verilmiş uşağın tərbiyə edilmə-
sinə görə həmin ailələr üçün 
nəzərdə tutulan müavinətlər də 
e-sistem üzərindən proaktiv qay-
dada təyin olunacaq

Bu barədə “Himayədar ailə” institu-
tunun tətbiqi və uşaqların dövlət uşaq 
müəssisələrinə düşməsinin qarşısının 
alınması ilə bağlı Əmək və Əhalinin 
Sosial Müdafiəsi Nazirliyində fəaliyyət 
göstərən işçi qrupun icasında bildirilib.  
İşçi qrupun rəhbəri, əmək və əhalinin 
sosial müdafiəsi nazirinin müavini Vü-
sal Nəsirli “Himayədar ailə” institutunun 
tətbiqi mexanizminin qurulması sahə-
sində aparılan işləri qeyd edib. 

Himayədar ailələrlə bağlı sosial 
dəstək mexanizminin də tətbiq edilə-
cəyi bildirilib. Həmin ailələrə himayəyə 
götürdükləri 0–6 yaş arası uşağa görə 
355 manat, 7–13 yaş arası uşağa görə 
375 manat, 14–18 yaş arası uşağa 
görə 395 manat, habelə 18 yaşınadək 
əlilliyi müəyyən edilmiş 0–6 yaş arası 
uşağa görə 395 manat, 7–13 yaş ara-
sı uşağa görə 415 manat, 14–18 yaş 
arası uşağa görə 435 manat aylıq 
müavinət veriləcəyi diqqətə çatdırılıb.  
Eyni zamanda himayədar ailəyə veril-
miş uşaqlara mövsümi geyim alınması 
üçün həmin ailələrin hər rübdə bir dəfə 
200 manat birdəfəlik müavinətlə də tə-
min ediləcəyi qeyd olunub.

Bildirilib ki, “Himayədar ailə” mode-
linin tətbiqində əsas məqsəd valideyn 
himayəsindən məhrum uşaqların sosial 
xidmət müəssisələrində deyil, qısa və 
ya uzun müddət ərzində dövlət nəzarəti 
altında ödənişli əsaslarla ailə mühitində 
böyüməsinə və inkişafına şərait yarat-
maqdır. Bu yeni modelin ölkəmizdə tət-
biqi uşaqların valideyn himayəsindən 
məhrum olmasının qarşısının alınması 
və hüquqlarının müdafiəsinin güclən-
dirilməsində növbəti mühüm addım 
olmaqla, uşaq qayğı sisteminin inkişa-
fında yeni mərhələ açır.

 İşçi qrupun iclasında, həmçinin 
qeyd olunan modelin tətbiqi ilə bağlı 
görülmüş işlər, himayədar ailə sahə-
sində xidmətlərin elektron infrastruktur 
üzərindən həyata keçirilməsi ilə əlaqə-
dar məsələlər müzakirə olunub.

D O S T - u n   
stlar  ç al r

Bu ilin yanvar – avqust ayla-
rında OST mərkəzləri tərəfin-
dən  min vətəndaşa xidmət 
göstərilib və OST xidmətlərin-
dən vətəndaşların məmnunluq 
səviyyəsi  faiz təşkil edib

Hazırda fəaliyyət göstərən 7 DOST 
mərkəzində sosial sahələr üzrə 159 
xidmət “bir pəncərə”dən, operativ, şəf-
faf, müasir, innovativ şəkildə təqdim 
olunur. tən dövrdə həmin mərkəzlər-
də ümumilikdə 1,7 milyon vətəndaşa 
xidmət göstərilib.

“Könüllü DOST” proqramına isə 
son 8 ayda 18 min 500 müraciət olub 
və proqrama daha 1002 nəfər cəlb edi-
lib.

ə  la lar   
səya ət ə

mək və halinin Sosial Mü-
dafiəsi azirliyinin Sosial əstək 
Mərkəzi “Şəhid övladlarının anala-
rı ilə birgə səyahət və təlim proq-
ramı” adlı  layihə həyata keçirib

Layihədə Balakən, Zaqatala və 
Qax rayonlarından şəhid xanımları və 

övladlarından ibarət 30 nəfər iştirak 
edib. Onlar üçün Bakıda peşəyönümlü 
ekskursiyalar, maarifləndirici təlimlər, 
muzey turları, açıq havada gəzintilər 
təşkil olunub.

Layihə çərçivəsində tədbirlər 3 gün 
davam edib. İştirakçılar üçün travmatik 
təcrübə ilə əlaqədar alternativ psixoloji 
korreksiya üsullarının tətbiqi də təmin 
edilib. Gəzintilər uşaqların yaşıdları ilə 
ünsiyyət və sosiallaşma imkanlarını 
artırmaqla, onların inkişafına dəstək 
məqsədi daşıyıb.

 şs lər 223 n  
nə ər a al b

övlət Məşğulluq Agentliyi 
tərəfindən bu ilin yanvar–avqust 
aylarında 22  minədək şəxs ak-
tiv məşğulluq tədbirləri ilə əhatə 
olunub   

Onlardan 67 min 200 nəfəri “Əmək 
və Məşğulluq” altsistemindəki vakansi-
ya bankına yerləşdirilən boş iş yerlə-
rinə təyin edilib. Həmin dövrdə 10 min 
200 şəxs özünüməşğulluq proqramına 
cəlb olunub. Təlim kurslarında iştirak 
etdikdən sonra onların kiçik bizneslərini 
yaratmaları üçün aktivlərlə təminatları 
həyata keçirilib. 

Son 8 ayda 8 min 600 işsiz şəxs 
üçün işəgötürənlərlə əməkdaşlıq çər-
çivəsində həm Agentliyin Peşə Ha-
zırlığı mərkəzlərində, həm də özəl 
tədris müəssisələrində kurslar təşkil 
edilib. Digər bir istiqamət kimi 136 min 
800 şəxsə peşəyönümlü xidmətlər 
 göstərilib.

əş ll a  
yen  r

övlət Məşğulluq Agentliyi 
mumdünya Məşğulluq id-

mətləri Assosiasiyası A ES  
tərəfindən innovativ iş təcrübəsi 
olan Məşğulluq idmətləri siya-
hısına daxil edilib

Bu barədə APES-in “Dövlət Məş-
ğulluq Xidmətləri üçün strategiyalar və 
çətinliklər” adlı sorğunun nəticələrinə 
dair hazırladığı hesabatda məlumat 
verilib. Sorğuda müxtəlif ölkələrdən 38 
Dövlət Məşğulluq Xidməti əhatə olu-
nub.

Hesabatda Dövlət Məşğulluq 
Agentliyinin apardığı islahatlar barədə 
geniş məlumat əks olunub. Agentlik 
2022-ci ildə trendlər və innovativ təd-
birlər həyata keçirmiş Məşğulluq Xid-
mətləri siyahısında yer alıb və “Əmək 
və Məşğulluq” altsistemi (ƏMAS) ötən 
ilin mühüm innovativ yeniliyi kimi qeyd 
edilib.

Həmçinin Agentliyin fəaliyyətində 
həssas qruplardan olan şəxslərin və 
qadınların əmək bazarına çıxışının, 
məşğulluğunun dəstəklənməsinin əsas 
istiqamətlərdən biri olduğu  diqqətə çat-
dırılıb.

Anti-Rusiya isteriyası  
Ermənistanı haraya aparır?

Ermənistandakı anti-Rusiya isteriyası kulminasiya nöqtəsinə çatıb. İkinci 
Qarabağ müharibəsində ağır məğlubiyyəti həzm edə bilməyən Ermənistandakı 
millətçi siyasi dairələr və ayrı-ayrı analitik qruplar, hətta sıravi vətəndaşlar 
şimal qonşumuza açıq-aşkar nifrət püskürürlər. Azərbaycanın uğurla həyata 
keçirdiyi antiterror tədbirlərindən sonra isə erməni radikallarının xoruna rəsmi 
nümayəndələr də qatılırlar. Rusiya bu hücumların arxasında Qərb ölkələrinin 
dayandığını deyir və zəruri nəticə çıxardığını vurğulayır.

Ermənistan Rusiyanın azsaylı rəsmi 
müttəfiqlərindən biridir və ölkələr arasın-
da münasibətlərin ən yüksək səviyyəsi 
2000-ci il sentyabrın 26-da prezident 
Vladimir Putin və sabiq prezident Ro-
bert Köçəryanın “Rusiya Federasiyası 
ilə Ermənistan Respublikası arasında 
müttəfiqlik əməkdaşlığı haqqında Bəyan-
namə”ni imzaladığı zaman qurulub. Lakin 
son illər Ermənistanda, ilk növbədə, rəs-
mi dairələrdə və anti-Rusiya ideyalarını 
təbliğ edən mediada Rusiyadan narazılıq 
durmadan artır. Ermənistan hakimiyyəti 
açıq-aydın ölkə əhalisini Rusiyaya qarşı 
qoyur. Bəs Ermənistanın Rusiyaya qarşı 
olması nəyə lazımdır  Ermənistan Rusi-
yadan nə istəyir və nə ilə hədələyir  Ən 
əsası, bu isteriya Ermənistan hara qədər 
aparacaq

Hər iki ölkədə etiraf edilir ki, Rusiya–
Ermənistan münasibətləri özünün kritik 
dövrünü yaşayır. Xüsusilə də Nikol Pa-
şinyan Ermənistanın baş naziri postunu 
aldığı andan Rusiya–Ermənistan müna-
sibətlərində soyuqlaşma pik həddinə ça-
tıb. Əgər Robert Köçəryan və digər sa-
biq prezident Serj Sarkisyan klanı xarici 
mühitdə, ilk növbədə, Rusiyadakı erməni 
diasporuna arxalanırdısa, N.Paşinyanın 
və onun komandasının Rusiya ermə-
niləri ilə ciddi əlaqələri olmayıb. Rusiya-
dakı erməni diasporu və müəyyən siyasi 
dairələr anladılar ki, N.Paşinyan Qərbə 
üstünlük verir. N.Paşinyanın ümidlərinin 
əsas dəstəyi də Fransa prezidenti Em-
manuel Makron və erməni diasporunun 
fransız icması, ikincisi isə erməni diaspo-

runun Amerika icması idi. Lakin elə ilk 
anti-Rusiya addımından – KTMT-nin baş 
katibi Yuri Xaçaturovun həbsindən sonra 
Kremldaxili kanallar vasitəsilə gənc, təc-
rübəsiz Ermənistan rəhbərliyinə Rusiya–
Ermənistan dövlətlərarası əlaqələrinin 
dərinliyi və sərtliyi barədə məlumat ver-
mişdi. Sonradan aydın oldu ki, N.Paşin-
yanın komandası şimaldan əsən küləyin 
gücünü yaxşı hiss etməyib, ya da özünü 
elə göstərməyə çalışıb.

İkinci Qarabağ müharibəsindən son-
ra Rusiya–Ermənistan münasibətləri yeni 
böhrana girdi. 2020-ci ilin payızında İrə-
van “yeni müharibə – yeni ərazilər” hərbi 
doktrinasından istifadə edərək, Azər-
baycanla 44 günlük müharibəyə səbəb 
olanda hər şey dəyişdi. Həmin günlərdə 
Nikol Paşinyan hər gün Vladimir Putinə 
zəng edərək hərbi əməliyyatların dayan-
dırılması üçün köməklik istədi. O günlər-
də İrəvanın əsas istəyi KTMT qüvvələ-
rini döyüşlərə cəlb etmək idi, lakin həm 
Kreml, həm də təşkilatın katibliyi hərbi 
əməliyyatlar teatrının Azərbaycan ərazi-
sində yerləşdiyini vurğuladı və ermənilə-
rin oyunlarına qatılmadı. Nəticədə Ermə-
nistan Qarabağ müharibəsində uduzdu, 
Azərbaycan öz torpaqlarını işğalçılardan 
azad etdi və Ermənistan rəhbərliyini təs-
lim olmaq haqqında sənədi – Rusiya, 
Azərbaycan və Ermənistan liderlərinin 
9-10 noyabr 2020-ci il tarixli üçtərəfli Bə-
yannaməsini imzalamağa məcbur etdi. 
Rusiya-Ermənistan münasibətləri üçün 
bu tarix, demək olar ki, geri dönüş nöqtə-
si oldu. Köçəryan və Sarkisyan klanının 

Rusiyanın köməyinə olan bütün ümidləri 
puça çıxdı: Rusiya Qarabağın Ermənis-
tan tərəfindən işğalı üçün Azərbaycanla 
vuruşmadı.

Rəsmi İrəvan, təbii ki, dərhal siyasi 
elitanın məyusluğu üzərində oynamağa 
başladı. “Ermənistan Rusiyanın müttə-
fiqidirsə, onda bizim müttəfiqimiz niyə 
bizi tərk etdi ” – ritorikasını gücləndirdi. 
Müharibədən sonrakı ilk ayda Ermənis-
tan hakimiyyəti Parisdən simvolik yardım 
aldı – erməni diasporunun fransız icması 
hökumətə Qarabağdakı separatçı layihə-
nin “müstəqil dövlət” kimi tanınmasını 
tövsiyə edən parlament qətnaməsi üçün 
lobbiçilik etdi. Fransa Xarici İşlər Nazirliyi 
tövsiyəni dərhal rədd etdi, lakin bu, siya-
si jesti daha da zəiflətmədi: Paris İrəva-
nın müttəfiqi olduğu yerə öz hüquqlarını 
açıq şəkildə bəyan etdi. İndi N.Paşin-
yan Qərblə yeni və daha təhlükəli siyasi 
tanqo oynamağa girişib.

Ermənistanın ayrı-ayrı mütəxəssisləri 
iddia edirlər ki, Ermənistanda anti-Rusiya 
təbliğatına külli miqdarda vəsait xərclə-
nir. Stenford niversitetinin siyasi elmlər 
doktoru Artur Xaçikyan deyib ki, yalnız bir 
təşkilat hər il bu məqsədlər üçün 5-6 mil-
yon ABŞ dolları ayırır: “Bu təbliğat effek-
tiv mexanizmdən istifadə edir: həqiqətin 
yalnız bir hissəsi alınır, onun haqqında 
daim danışılır, lakin ümumi kontekstdən 
təcrid olunur. Nəticədə heç kim Qərbin 
Ermənistan üçün tamamilə heç nə et-
mədiyini demir. Eyni zamanda, yeganə 
bu vurğulanır ki, ruslar nəsə edib, amma 
bunu zəif ediblər”. O qeyd edib ki, qərb-
yönlü təbliğatçılar insanları Rusiya regi-
ondan çıxacağı təqdirdə Qərbin dərhal 
Ermənistanın müdafiəsinə qalxacağına 
inandırmağa çalışır: “Onlar bizi inandır-
mağa çalışırlar ki, Amerika qoşunları 8 
dəqiqəyə (Rusiya getdikdən sonra) bura-
da olacaq, göyərtəsində Makron və Pelo-
si olan fransız donanması dərhal Sevan 
gölündə olacaq. Gəlin, bunu uşaqlarımı-
za yatmazdan əvvəl söyləyək”. A.Xaçik-
yan qeyd edib ki, Ermənistanda son 5 
ildə onlar yalnız Qərbə arxalanıblar, lakin 
“Qərb bizə xəyanət edib və bu, göz qa-
bağındadır”.

Amma Ermənistanın Rusiyadan qop-
ması asan məsələ deyil. İki ölkə uzun 
illər ərzində siyasi-iqtisadi tellər vasitə-
silə bir-birilərinə bağlanıblar. Xüsusilə də 
Rusiyanın Ermənistan üzərində iqtisadi 
dominantlığı mövcuddur. Moskvanın hər 
hansı bir iqtisadi qadağasının gücünə 
haylar yaxşı bələddirlər. Buna görə də, 
anti-Rusiya isteriyası Ermənistanı ge-
riyə dönüşü olmayan dalana dirəyə bilər. 
Amma görünür, hazırda N.Paşinyan hö-
kumətini belə perspektiv o qədər narahat 
etmir.

ELAY  

Neft strategiyasının 4 möhtəşəm sütunu
Azərbaycanın uzunmüddətli və etibarlı tərəfdaşı 

olan BP şirkəti “Heydər Əliyev İli” çərçivəsində 
ümummilli liderin anadan olmasının 100 illiyinə   töhfə 
olaraq yeni nəşr olunmuş 4 kitabın təqdimatını keçirib. 

Topluda Azərbaycanın 
yeni müstəqil neft strategiya-
sının uğurla gerçəkləşməsi, 
bu ölkənin yenidən dünyanın 
mühüm enerji mərkəzlərin-
dən birinə çevrilməsi zəngin 
tarixi faktlar və məlumatlar 
əsasında oxuculara çatdırılır. 
Sözügedən nəşrlərdə Azər-
baycanın enerji salnaməsi-
nin 4 əsas sütunu – “Azəri– 
Çıraq–Günəşli” (AÇG) neft 
yataqları bloku, “Şahdəniz” 
qaz yatağı, Bakı–Tbilisi– 
Ceyhan (BTC) əsas neft ixrac 
boru kəməri və Cənub Qaz 
Dəhlizi haqqında məlumatlar 
xronoloji ardıcıllıqla öz əksini 
tapıb, onların mahiyyəti və 
ölkəmizin tərəqqisində önəmi 
araşdırılıb. 

Dünən Bakıda Azərbay-
canın ən müasir neft-qaz 
sənayesinin tarixindən bəhs 
edən kitab dəstinin təqdima-
tı keçirildi. Tədbiri giriş sözü 
ilə açan BP-nin şirkətxarici 
kommunikasiyalar üzrə rəh-
bəri Tamam Bayatlı ulu öndər 
Heydər Əliyevin 30 il əvvəl 
təməlini qoyduğu yeni neft 
strategiyasının Azərbaycan 
dövlətinin, xalğımızın hə-
yatında mühüm rol oynadı-
ğını diqqətə çatdırdı. Qeyd 
olundu ki, ötən 30 ildə SO-
CAR-la tərəfdaşlıqda işləyən 
BP şirkəti və konsorsium 
 iştirakçılarının birgə səmərəli 
fəaliyyətinin nəticəsi olan bu 
layihələr Azərbaycanın iqtisa-
di qüdrətinin artmasına, tarixi 
Zəfərin əldə olunmasına mi-
silsiz töhfələr verib. 

T. Bayatlı bildirdi ki, dərin 
təhlil və araşdırmaların nəti-
cəsi olan bu kitablarda Azər-
baycanda həyata  keçirilən 
dünya səviyyəli – “Azəri–
Çıraq– Günəşli”  neft və “Şah-
dəniz” qaz yataqları, Bakı– 
Tbilisi–Ceyhan (BTC) əsas 

neft ixrac boru kəməri və Cə-
nub Qaz Dəhlizi layihələrinin 
tarixi, ulu öndər Heydər Əli-
yevin, Azərbaycan Prezidenti 
İlham Əliyevin bu layihələrin 

geçəkləşdirilməsi istiqamətin-
də həyata keçirdikləri misilsiz 
fəaliyyətlərindən, eləcə də 
ölkəmizin enerji salnaməsinin 
zənginləşdirilməsində yaxın-
dan iştirak edən BP şirkəti və 
tərəfdaşlarının fəaliyyətindən 
ətraflı söhbət açılır. 

Sonra BP-nin Xəzər regio-
nunda kommunikasiya və xa-
rici əlaqələr üzrə vitse-prezi-
denti Bəxtiyar Aslanbəyli çıxış 
edərək bildirdi ki, AÇG, Şah-
dəniz, BTC və Cənubi Qafqaz 
Boru Kəməri layihələrinin hər 
birinin tarixi ümummilli lider 
Heydər Əliyevin uzaqgörən 
siyasəti və xalqının gələcəyi 
naminə müdrikliklə yaratdığı 
strategiyadan başlayır. Azər-
baycanın müasir tarixinin və 
yeni neft dövrünün məhz ulu 

öndərin uzaqgörən siyasəti-
nin nəticəsində formalaşdığın 
vurğulayan vitse-prezident 
qeyd etdi ki, ölkəmizdə bir 
sıra dünya səviyyəli neft-qaz 
layihələrinin həyata vəsiqə 
alması və uğurla reallaşdırıl-
ması məhz ümummilli liderin 
gərgin əməyi və qətiyyətli 
sayəsində mümkün oldu. 

Təqdimatı keçirilən kitabla-

rı illərlə aparılan geniş araşdır-
maların və bu yeni tarixin yazıl-
masında iştirak edən şəxslərlə 
canlı müsahibə və söhbətlərin 
nəticəsi kimi dəyərləndirən 
Bəxtiyar Aslanbəyli dedi ki, 
“Heydər Əliyev” İli”nə verilən 
bu töhfə ilə neft sənayesinin 
möhtəşəm tarixindəki misilsiz 
xidmətlərinə görə ulu öndərə 
minnətdarlıq və ehtiramı bir 
daha ifadə edə bildik.

 Bakı Ali Neft Məktəbinin 
rektoru Elmar Qasımov qeyd 
etdi ki, ümummilli lider Hey-
dər Əliyevin müəllifi olduğu 
yeni neft strategiyasının mən-
tiqi nəticəsi olan “Əsrin müqa-
viləsi”nin çətin bir tarixi şərait-
də imzalanması Azərbaycana 
beynəlxalq miqyasda hörmət 
və nüfuz gətirdi. Qeyd olun-
du ki, ulu öndərin və onun 

layiqli davamçısı olan İlham 
 Əliyevin gərgin əməyi sayə-
sində reallaşdırılan  neft-qaz 
layihələrinin hər biri geniş sal-
namə, tarixdir. Bu baxımdan, 
neft sahəsinin tanınmış eks-
perti və jurnalist İlham Şaba-
nın müəllifi olduğu bu kitablar 
gələcək nəsillər üçün tarixi 
mənbə rolunu oynayacaq.

Sonda nəşrin müəllifi, 

enerji məsələləri üzrə tanın-
mış ekspert, jurnalist, Neft 
Araşdırmaları Mərkəzinin rəh-
bəri və  Azərbaycanın bütün 
yeni enerji dövrünün şahidi 
olmuş, bu sahədə müstəsna 
şəxsi biliyə malik olan İlham 
Şaban çıxış edərək Azərbay-
canın neft-qaz sənayesinin 
ən müasir tarixindən bəhs 
edən bu kitablar haqqında 
iştirakçılara qısa məlumat 
verdi. Müəllif təqdimat mə-
rasiminə toplaşanlara və ki-
tabların ərsəyə gəlməsində 
xüsusi əməyi olan  “TEAS 
Press” nəşriyyatına və yara-
dıcı heyətə minnətdarlığını 
bildirdi. 

Mirba ır YAQ B ADƏ  
XQ

Admin
Машинописный текст
Xalq qəzeti .- 2023.- 27 sentyabr.

Admin
Машинописный текст




